
 
 

 

 

ᒐᕙᒪᒃᑯᓐᓂᑦ ᐃᓄᖕᓄᑦ ᑐᓴᒐᒃᓴᖅ 

ᓯᑎᐱᕆ 28 ᖃᐅᔨᓴᕐᓗᒍ ᐃᑭᑦᑐᓄᑦ ᖁᖁᐊᕈᑎ ᐅᓪᓗᖓ 

ᐱᒋᐊᕐᕕᖓ:   ᓯᑦᑎᒻᕙ 21, 2026 

ᐃᓱᓕᕝᕕᖓᑕ ᐅᓪᓗᐊ: ᓯᑎᐱᕆ 28, 2026 

ᓄᓇᕗᓕᒫᒥ 60 ᑎᑦᑕᑯᓗᐃᑦ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᓄᓇᕗᒻᒥ ᖃᑦᑎᕆᔨᒃᑯᑦ ᐊᖓᔪᖅᑳᒻᒪᕆᖓᑕ 

ᑎᑎᕋᕐᕕᖓ ᐃᖅᑲᐃᓯᔪᒪᕗᑦ ᓄᓇᕗᒻᒥᐅᓂᒃ ᓯᑎᐱᕆ 28−ᖑᓕᖅᐸᑦ ᖃᐅᔨᓴᕐᓗᒍ ᐃᑭᑦᑐᓄᑦ 

ᖁᖁᐊᕈᑎ ᐅᓪᓗᕆᓛᕐᒪᒍ.  

ᐃᑭᑦᑐᓄᑦ ᖁᖁᐊᕈᑎᑦ ᐱᑎᑦᑎᕙᒃᐳᑦ ᖃᐅᔨᓵᓕᑎᑦᑎᓂᕐᒥᒃ ᐃᑭᑦᑐᖃᓕᕐᓂᖓᓂᒃ ᐃᓕᖕᓂᒡᓗ 

ᐃᓚᖕᓂᓪᓗ ᐱᕕᒃᓴᑦᑎᐊᕙᖕᒥᒃ ᐊᓃᕈᓐᓇᕐᓂᕐᒥᒃ ᖁᐊᖅᓵᕐᓇᙱᑦᑐᒃᑯᑦ. ᑭᓯᐊᓂ ᐃᑭᑦᑐᓄᑦ 

ᖁᖁᐊᕈᑎ ᐃᓕᖕᓂᒃ ᓴᐳᔾᔨᔪᓐᓇᑐᐃᓐᓇᖅᑐᖅ ᐊᔪᖏᑉᐸᑦ. 

ᕿᓚᒥᑯᓗᒃ ᖃᐅᔨᒋᐊᓚᐅᑲᒡᓗᒋᑦ ᐃᑭᑦᑐᓄᑦ ᖁᖁᐊᕈᑎᑦ ᐊᖏᕐᕋᕐᓂ. 

• ᓇᕿᓪᓗᒍ ᑎᒍᒥᐊᕐᓗᒍᓗ ᖃᐅᔨᓴᕈᑎᐅᑉ ᓇᕿᑦᑕᐅᑎᖓ ᐊᑐᓂ ᐃᑭᑦᑐᓄᑦ ᖁᖁᐊᕈᑎ 

ᑐᓴᓚᐅᙱᓐᓂᕐᓂ ᖁᖁᐊᕈᑎ. 

• ᖃᐅᔨᓴᕐᓗᒋᑦ ᐃᑭᑦᑐᓄᑦ ᖁᖁᐊᕈᑎᓕᒫᑦ ᐊᖏᕐᕋᕐᓂ, ᖃᓂᓛᑐᐊᖑᙱᑦᑐᖅ ᐃᓕᖕᓄᑦ. 

• ᖁᖁᐊᕈᑎ ᓂᓪᓕᙱᑉᐸᑦ ᖃᐅᔨᓴᖅᑕᐅᑎᓪᓗᒍ, ᐊᓯᔾᔨᕐᓗᒍ ᐹᑕᓖᖓ ᐊᓯᔾᔨᕈᑎᒥᒃ 

ᐹᑕᓖᖃᖅᐸᑦ. ᐊᔪᐃᓐᓇᖅᐸᑦ, ᖁᖁᐊᕈᑎ ᐊᓯᔾᔨᖅᑕᐅᔭᕆᐊᖃᑐᐃᓐᓇᕆᐊᓕᒃ. 

• ᐹᑕᓖᒥᒃ ᐲᖅᓯᓚᐅᖅᓯᒪᙱᓪᓗᑎᑦ ᐅᕝᕙᓘᓐᓃᑦ ᖁᖁᐊᕈᑎ ᖃᒥᓚᐅᖅᓯᒪᙱᓪᓗᒍ 

ᐸᒡᕕᓇᖅᑐᓄᑦ ᖁᖁᐊᕈᑎᓄᑦ. 

• ᖃᐅᔨᓴᖅᐸᒡᓗᒋᑦ ᐃᑭᑦᑐᓄᑦ ᖁᖁᐊᕈᑎᑦ ᑕᖅᑭᑕᒫᑦ.  

ᐃᒡᓗᒥᒃ ᐊᑐᖅᑐᐊᕈᕕᑦ ᐅᕝᕙᓘᓐᓃᑦ ᐃᓕᓐᓂᐊᖅᑎᑦ ᐃᒡᓗᖁᑎᖓᓃᒃᑯᕕᑦ: 

ᐃᒡᓗᓂᒃ ᐊᑐᖅᑐᐊᖅᑎᑦᑎᔨᑦ ᑲᒪᒋᔭᒃᓴᖃᖅᐳᑦ ᖃᐅᔨᓴᖅᓯᓂᕐᒥᒃ ᐃᑭᑦᑐᓄᑦ ᖁᖁᐊᕈᑎᓂᒃ 

ᐊᕐᕌᒍᑕᒫᑦ ᑲᒪᒋᔭᖃᖅᐸᒡᓗᑎᒡᓗ ᐊᓯᔾᔨᖅᓯᕙᒡᓗᑎᒡᓗ ᐃᑭᑦᑐᓄᑦ ᖁᖁᐊᕈᑎᓂᒃ. ᐃᒡᓗᒥᒃ 



 

ᑭᒃᑯᑐᐃᓐᓇᕐᓄᑦ ᑐᓴᒐᒃᓴᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔩᑦ 

ᐊᑐᖅᑐᐊᖅᑎᑦ ᐃᓕᓐᓂᐊᖅᑎᓪᓗ ᓱᓕ ᑎᓕᐅᖅᑕᐅᕗᑦ ᖃᐅᔨᓴᖃᑦᑕᖁᔭᐅᓪᓗᑎᒃ ᐃᑭᑦᑐᓄᑦ 

ᖁᖁᐊᕈᑎᓂᒃ ᐊᖏᕐᕋᒥᓂ ᑕᖅᑭᑕᒫᑦ ᓇᕿᓪᓗᒍ ᖃᐅᔨᓴᕈᑎ ᓇᕿᑦᑕᐅᑎᖓ ᓈᓚᒃᐸᒡᓗᒋᓪᓗ ᐲᑉ.  

ᑕᖅᑭᑕᒫᑦ ᖃᐅᔨᓴᖅᓯᓂᖅ ᐃᑲᔪᕈᓐᓇᖅᐳᖅ ᓇᓗᓇᐃᖅᓯᓂᕐᒥᒃ ᐊᑲᐅᙱᓕᐅᕈᑎᒋᔭᐅᔪᒥᒃ 

ᐊᕐᕌᒍᑕᒫᑦ ᖃᐅᔨᓴᖅᓯᓂᕆᔭᐅᕙᒃᑐᓂ. ᐃᑭᑦᑐᓄᑦ ᖁᖁᐊᕈᑎ ᓂᐱᖃᙱᑉᐸᑦ ᖃᐅᔨᓴᖅᑕᐅᑎᓪᓗᒍ, 

ᓱᕋᒃᓯᒪᒃᐸᑦ, ᓇᑲᑕᐅᒃᐸᑦ ᐱᑕᖃᖅᑰᔨᙱᓪᓗᓂᓘᓐᓃᑦ, ᖃᐅᔨᒋᐊᕐᕕᒋᓗᒍ ᐊᑐᖅᑐᐊᖅᑎᑦᑎᔨ 

ᐃᒡᓗᖃᖅᑎᑦᑎᔨᓘᓐᓃᑦ ᐃᕐᖐᓐᓇᖅ. 

ᖃᐅᔨᒪᓗᑎᑦ ᖃᓄᐃᓕᐅᕆᐊᖃᕐᒪᖔᑦ ᖁᖁᐊᕈᑎ ᓂᓪᓕᖅᐸᑦ.  

ᐃᒡᓗᒥᐅᑕᓕᒫᑦ ᐃᓕᓴᖅᓯᓪᓗᐊᖅᑐᑦ ᓂᐱᖓᓂᒃ ᐃᑭᑦᑐᓄᑦ ᖁᖁᐊᕈᑎ ᖃᐅᔨᒪᓗᑎᒃᓗ 

ᖃᓄᐃᓕᐅᕆᐊᖃᕐᒪᖔᑦ ᓂᓪᓕᖅᐸᑦ.  

ᖃᑕᙳᑎᑎᑦ ᐅᖃᖃᑎᒋᓗᒋᑦ ᖃᓄᖅ ᐊᓂᓇᔭᕐᒪᖔᖅᐱᑦ ᐃᑭᑦᑐᖃᖅᑎᓪᓗᒍ, ᓇᓗᓇᐃᕐᓗᒋᑦ 

ᐊᓂᕝᕖᑦ, ᓂᕈᐊᕐᓗᑎᓪᓗ ᐊᑦᑕᕐᓇᙱᑦᑐᒥᒃ ᑲᑎᕝᕕᒃᓴᒥᒃ ᓯᓚᒥ. ᓄᑕᖅᑲᑦ ᖃᐅᔨᒪᔭᕆᐊᖃᖅᐳᑦ 

ᐃᑭᑦᑐᓄᑦ ᖁᖁᐊᕈᑎ ᓂᓪᓕᖅᐸᑦ, ᐊᓂᖃᑎᖃᕆᐊᖃᕐᓂᖏᓐᓂᒃ ᐃᓐᓇᕐᒥᒃ ᐱᖃᑎᖃᕐᓗᑎᒃ 

ᓯᓚᒦᖏᓐᓇᕐᓗᑎᒡᓗ.  

ᑐᓴᕐᓗᒍ ᐲᑉ. ᖃᐅᔨᒪᒋᑦ ᐊᑐᕈᓐᓇᑦᑎᐊᕐᓂᖓᓂᒃ. 

ᑐᑭᓯᒋᐊᒃᑲᓐᓂᕈᒪᒍᕕᑦ ᐃᑭᑎᑦᑎᑦᑕᐃᓕᒪᓂᕐᒧᑦ ᒥᒃᓵᓄᑦ, ᐅᕗᙵᐅᓗᑎᑦ ᓄᓇᕗᑦ ᒐᕙᒪᖓᑕ 

ᐃᑭᐊᖅᑭᕕᖓ. 

### 

ᐱᕙᓪᓕᐊᔪᓄᑦ ᖃᐅᔨᒋᐊᕐᕕᒃᓴᖅ: 

ᕋᐃᓖ ᕼᐃᐅᐳᑦ 

ᐊᒃᓱᕈᓐᓇᑦᑐᒃᑰᖅᑐᓄᑦ ᑐᓴᐅᒪᔪᓕᕆᔨᒻᒪᕆᒃ 

ᓄᓇᓕᖕᓂ ᐱᔨᑦᑎᕋᖅᑎᒃᑯᑦ 

867-222-4262 

RHubert@gov.nu.ca 

https://www.gov.nu.ca/iu/kikkutuinnarnut-attarnaqtumuaqtailitittiniq-amma-tuavirnaqtuliriniq/nunavummi-qattirijikkut
https://www.gov.nu.ca/iu/kikkutuinnarnut-attarnaqtumuaqtailitittiniq-amma-tuavirnaqtuliriniq/nunavummi-qattirijikkut
mailto:RHubert@gov.nu.ca

